
A.L. 20 tal-2025

ATT DWAR L-UŻU MILL-ĠDID TAL-INFORMAZZJONI 
TAS-SETTUR PUBBLIKU

(KAP. 546)

Regolamenti tal-2025 li jemendaw ir-Regolamenti dwar l-
Istrutturi ta’ Organizzazzjoni għat-Tqassim u l-Użu mill-Ġdid ta’ 

Data

BIS-SAĦĦA  tas-setgħat mogħtija bl-artikolu 25 tal-Att dwar l-
Użu mill-Ġdid tal-Informazzjoni fis-Settur Pubbliku, il-Ministru
responsabbli għall-informazzjoni fis-settur pubbliku għamel ir-
regolamenti li ġejjin:-

Titolu u għan.

L.S. 546.01.

1. (1) It-titolu ta’ dawn ir-regolamenti hu r-Regolamenti tal-
2025 li jemendaw r-Regolamenti dwar l-Istrutturi ta’ Organizzazzjoni
għat-Tqassim u l-Użu mill-Ġdid ta’ Data u dawn ir-regolamenti
għandhom jinqraw u jinftiehmu ħaġa waħda mar-Regolamenti dwar l-
Istrutturi ta’ Organizzazzjoni għat-Tqassim u l-Użu mill-Ġdid ta’
Data, hawn aktar ’il quddiem imsejħa r-"regolamenti prinċipali".

(2) L-għan ta’ dawn ir-regolamenti hu sabiex ikomplu
jittrasponu d-dispożizzjonijiet tad-Direttiva (UE) 2019/1024 tal-
Parlament Ewropew u tal-Kunsill tal-20 ta’ Ġunju 2019 dwar id-data
miftuħa u l-użu mill-ġdid tal-informazzjoni tas-settur pubbliku
(riformulazzjoni) u sabiex jintroduċu emendi ulterjuri sabiex jiġu
riflessi l-iżviluppi li qegħdin iseħħu fil-qasam tad-data.

Jemenda r-
regolament 1 
tar-regolamenti 
prinċipali.

2. Is-subregolament (2) tar-regolament 1 tar-regolamenti
prinċipali għandu jiġi emendat kif ġej:

(a) fil-paragrafu (ċ) tiegħu minnufih wara l-kliem
"Reġistru tar-Reġistri" għandu jiżdied il-kliem "li jiġi ppubblikat
fuq il-portal tad-data nazzjonali"; 

(b) fil-paragrafu (f) tiegħu l-kliem "dwar Data; u"
għandhom jiġu sostitwiti bil-kliem "dwar Data;";

(ċ) fil-paragrafu (g) tiegħu l-kliem "fuq Data."
għandhom jiġu sostitwiti bil-kliem "fuq Data; u" u

(d) minnufih wara l-paragrafu (g) tiegħu, kif emendat,
għandu jiżdied il-paragrafu ġdid li ġej: 

"(h) L-implimentazzjoni ta’ miżuri regolatorji li

joħorġu mid-Direttiva (UE) 2019/1024 tal-Parlament
Ewropew u tal-Kunsill tal-20 ta’ Ġunju 2019 dwar id-data
miftuħa u l-użu mill-ġdid tal-informazzjoni tas-settur
pubbliku (riformulazzjoni) u kwalunkwe Direttivi u
Regolamenti relatati.".

Jemenda r-
regolament 2 
tar-regolamenti 
prinċipali.

3. Ir-regolament 2 tar-regolamenti prinċipali għandu jiġi
emendat kif ġej:

(a) it-tifsira "Aġenzija"  għandha tiġi mħassra;

(b) it-tifsira "data miftuħa" għandha tiġi sostwita bit-
tifsira ġdida li ġejja:

" "data miftuħa" tfisser u tirreferi għal kunċett li hu
ġeneralment mifhum bħala data f’format miftuħ li tista’
tintuża, terġa’ tintuża u tiġi kondiviża b’mod liberu minn
kulħadd għal kwalunkwe għan;";

(ċ) minnufih wara t-tifsira  "korp tas-settur pubbliku"
għandhom jiżdiedu t-tifsiriet ġodda li ġejjin: 

" "Kunsill" jew "il-Kunsill" jew "Kunsill ta’
Governanza fuq Data" ifissru l-Kunsill ta’ Governanza fuq
Data kif imwaqqaf fit-Taqsima XI; 

"politiki tad-data miftuħa" tfisser politiki li
jinkoraġġixxu d-disponibbiltà wiesgħa u l-użu mill-ġdid
mifrux tal-informazzjoni tas-settur pubbliku għal finijiet
privati jew kummerċjali, bl-ebda restrizzjoni legali, teknika
jew finanzjarja.";

(d)  fit-tifsira "Reġistru ta’ Governanza fuq Data"
minnufih wara l-kliem "tfisser reġistru uffiċjali li" għandhom
jiżdiedu l-kliem "jiġi ppubblikat fuq il-portal tad-data
nazzjonali"; 

(e) minnufih wara t-tifsira "sistema ta’ informazzjoni"
għandha tiżdied it-tifsira  ġdida li ġejja:

" "Skema ta’ Klassifikazzjoni ta’ Data"  tfisser
Skema ta’ Klassifikazzjoni ta’ Data kif imwaqqfa fit-
Taqsima VI;"; u

(f)  fit-tifsira "utent" il-kelma "għandha" għandha tiġi
imħassra.

Jemenda r-
regolament 13 
tar-regolamenti 
prinċipali.

4. Fil-paragrafu (b) tas-subregolament (3) tar-regolament 13
tar-regolamenti prinċipali l-kelma "it-Tribunal" għandha tiġi sostitwita
bil-kliem "it-Tribunal ta’ Reviżjoni Amministrattiva".

Jemenda r-
regolament 16 
tar-regolamenti 
prinċipali.

5. Fis-subregolament (1) tar-regolament 16 tar-regolamenti
prinċipali l-kliem "Malta Information Technology Agency (MITA)"
għandhom jiġi sostitwiti bil-kliem "Kunsill ta’ Governanza fuq Data".

Jemenda r-
regolament 18 
tar-regolamenti 
prinċipali.

6. Fil-paragrafu (d) tas-subregolament (1) tar-regolament 18
tar-regolamenti prinċipali l-kliem "L-Iskema ta’ Klassifikazzjoni
awtorizzata fl-Ewwel Skeda" għandhom jiġu sostitwiti bil-kliem "L-
Iskema ta’ Klassifikazzjoni tad-Data kif ippubblikata fuq il-portal tad-
data nazzjonali".

Jemenda r-
regolament 19 
tar-regolamenti 
prinċipali.

7. Fis-subregolament (1) tar-regolament 19 tar-regolamenti
prinċipali l-kliem "fl-Ewwel Skeda" għandhom jiġu sostitwiti bil-
kliem "fuq il-portal tad-data nazzjonali".

Jemenda r-
regolament 25 
tar-regolamenti 
prinċipali.

8. Ir-regolament 25 tar-regolamenti prinċipali għandu jiġi
emendat kif ġej:

(a) fis-subregolament (2) tiegħu minnufih wara l-kliem
"tal-amministrazzjoni pubblika" għandhom jiżdiedu l-kliem "kif
ukoll  il-punt fokali għal kwalunkwe kwistjonijiet oħra relatati
mad-data kif ordnat mill-Ministru responsabbli għall-
informazzjoni tas-settur pubbliku"; 

(b) minnufih wara s-subregolament (6) tiegħu għandu
jiżdied is-subregolament ġdid li ġej:

"(6a)  Iċ-chairperson jista’ jaħtar segretarju sabiex
iservi lill-Kunsill.".

Iħassar l-Iskedi 
li jinsabu mar-
regolamenti 
prinċipali.

9. L-Ewwel, it-Tieni, it-Tielet, ir-Raba’ u l-Ħames Skeda li
jinsabu mar-regolamenti prinċipali għandhom jiġu mħassra.

VERŻJONI ELETTRONIKA




